
RAFAEL RODRIGUEZ VILLARINO, deputado e voceiro do Grupo Provincial
Socialista da Deputacién de Ourense, en base 6 previsto na Lei de Bases Reguladora do

Réxime Local, 6 artigp 91 e 97, entre outros, do R.O.F. e o Regulamento da Corporacién
presenta unha MOCION SOBRE A SOIDADE NON DESEXADA.

A soidade non desexada e o sentimento de baleiro existencial son un problema real que,
por mor desta pandemia que estamos a padecer, estd a producir situaciéns alarmantes.

Podemos sinalar como causas desta crecente soidade non desexada, o aumento dos fogares
unipersoais € os novos tipos de familias; o importante descenso da natalidade; o
desemprego e a precariedade laboral; a desnaturalizacién do traballo como fonte de
encontros; o actual ritmo de vida frenético; e a tendencia a relaciéns persoais menos
duradeiras. Todos son factores que poden intervir no aumento dramadtico e imparable da
soidade, sendo as persoas maiores o grupo predominante, que en moitos casos viven e
falecen soas ao fin dos seus dias.

O envellecemento da poboacién é un éxito das politicas de sadde publica e do
desenvolvemento do noso estado de benestar, pero tamén € un reto para mellorar ao
maximo a proteccidon da saide e a capacidade funcional das persoas maiores, asi como a
sta participacion social e a sua seguridade. Desde os poderes publicos cOmpre traballar
para implementar politicas publicas que permitan 4s persoas maiores manter a sua
autonomia e a sia independencia a medida que se envellece.

Para a Organizaciéon Mundial da Satide, a soidade non desexada é un dos maiores riscos de
deterioro da saide. Tamén € un factor determinante que favorece que as persoas que a
padecen acaben en situacién de dependencia, illadas e abandonadas. E preciso previr a
soidade dos nosos maiores e a sia seguridade fomentando as sudas capacidades psicoloxicas
e funcionais, adaptando a sta contorna cultural e persoal e fomentando un envellecemento
activo e saudable.

Hai mdis dun ano que a Xunta de Galicia ten anunciada a posta en marcha dun plan de
actuacion destinado 4s persoas en situacion de soidade non desexada. En concreto, o
Goberno galego detallou a configuracién dunha rede social de apoio en colaboracién con
entidades sociais e locais.

Actualmente estamos a vivir un contexto de pandemia global sen precedentes, que deu
conta das carencias do sistema de coidados nas persoas maiores e dependentes, pero tamén
doutras realidades silenciadas que hoxe mais que nunca se significan, como € a realidade
das persoas en soidade non desexada.

Galicia € un dos lugares cun maior nimero de persoas maiores de todo o pais e incluso de
Europa. As persoas que viven en soidade non desexada estdn a sufrir os efectos da
pandemia agravando as consecuencias desa soidade ainda madis polo illamento social
derivado das restriciéns implementadas por razéns de satde publica.

Tras unha pandemia que visibilizou e agudizou ainda madis este problema, as
administracions publicas tefien que actuar de xeito coordinado. Ao longo dos ultimos anos
esforzamonos moito dende todos os ambitos en fomentar o exercicio fisico; a estimulacién
cognitiva, entendendo como hébitos saudables para mellorar a saide; e o bo envellecer.
Sen embargo, esquecémonos de incidir nunha cuestiéon fundamental: coidar as relaciéns
sociais e vinculos comunitarios, piares dos hédbitos saudables, que non sé repercutian no
benestar emocional, sendén tamén no fisico.

O modelo de unidade familiar estd mudando en todo o Estado. En Galicia, case 280.000
persoas viven solas segundo os datos recopilados polos Instituto Nacional de Estatistica
(INE). Os problemas derivados desta situaciéon xorden cando a soidade non é desexada
pola persoa en cuestion, un problema que deteriora a situacion de baleiro existencial. O
problema non sé € unha cuestion que afecta ds persoas maiores, pero ben € certo que
126.000 dos fogares unipersoais corresponden a persoas maiores de 65 anos. E maior parte
dos mesmos formados por mulleres.

Ademais, segundo os datos do Instituto Galego de Estatistica, evidéncianse preocupantes
porcentaxes na taxa de risco de pobreza en persoas maiores de 65 anos que viven soas en
Galicia. Nos udltimos 4 anos a taxa de risco de pobreza para persoas maiores de 65 anos
tivo un incremento de 11 puntos.

No caso de Ourense, os datos do IGE describen que uns 17.000 vecifios e vecifias de madis
de 65 anos viven en soidade. Isto representa, aproximadamente, o 5,5 % do total de
habitantes da nosa provincia. Este dato tamén destapa que madis do 13 % dos fogares
ourensans estan conformados por persoas maiores en soidade. Ademais, a taxa de risco de
pobreza é a madis alta de toda Galicia: un de cada cinco fogares (20,5 %) estdn nesa
situacion, unha porcentaxe moito maior que a das outras provincias galegas.

Por estes motivos, desde o PSdeG-PSOE de Ourense consideramos urxente levar a cabo
unha diagnose pormenorizada deste problema, mediante a elaboracion de estudos que
elaboren pormenorizadamente unha radiografia da soidade non desexada, asi como
impulsar, de xeito urxente e en funcién dos resultados de dito estudo, un plan galego para a
soidade non desexada.

Dito plan, elaborado en colaboracion con entidades sociais e as administracions locais,
dotaria dos recursos orzamentarios precisos aos mesmos, para coordinar os estudos e
actuacions oportunas co fin de cofiecer a realidade da soidade non desexada. Igualmente
permitiria levar a cabo actuaciéns concretas e un seguimento pormenorizado neste
colectivo de poboacion.

Por todo o exposto, o grupo socialista presenta a seguinte PROPOSTA DE ACORDO:

1. Instar a Xunta de Galicia a realizar, de xeito urxente, unha diagnose da soidade non
desexada mediante estudos que reflictan esta realidade na provincia de Ourense.

2. Elaborar de xeito prioritario, en funcién dos resultados de dito estudio, un plan
galego para a soidade non desexada.

3. Remitir o acordo plenario aos grupos parlamentarios do Parlamento de Galicia.

En Ourense, 16 de abril de 2021.

Asinado: Rafael Rodriguez Villarino

SR. PRESIDENTE DA DEPUTACION PROVINCIAL DE OURENSE

